
 

1 



 

2 

 

 

 

 

 

 

 

SCIENCEPROBLEMS.UZ 
 

IJTIMOIY-GUMANITAR FANLARNING 

DOLZARB MUAMMOLARI 
 

№ 12 (5) – 2025  

 
АКТУАЛЬНЫЕ ПРОБЛЕМЫ СОЦИАЛЬНО-

ГУМАНИТАРНЫХ НАУК 
 

ACTUAL PROBLEMS OF HUMANITIES AND SOCIAL SCIENCES 

 
 

 

 

 

 

 

 

 

 

TOSHKENT-2025

 

  ISSN: 2181-1342 (Online) 

 Сайт: https://scienceproblems.uz 

 DOI: 10.47390/SPR1342V5I12Y2025 
 

https://scienceproblems.uz/


 

3 

BOSH MUHARRIR: 

Isanova Feruza Tulqinovna 

 
TAHRIR HAY’ATI: 
 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor;  

Mavlanov Uktam Maxmasabirovich – tarix fanlari 
doktori, professor; 

Xazratkulov Abror – tarix fanlari doktori, dotsent; 

Tursunov Ravshan Normuratovich – tarix fanlari 
doktori; 

Xolikulov Axmadjon Boymahammatovich – tarix 
fanlari doktori; 

Gabrielyan Sofya Ivanovna – tarix fanlari doktori, 
dotsent; 

Saidov Sarvar Atabullo oʻgʻli – katta ilmiy xodim, 
Imom Termiziy xalqaro ilmiy-tadqiqot markazi, 
ilmiy tadqiqotlar boʻlimi. 

 

08.00.00- IQTISODIYOT FANLARI: 

Karlibayeva Raya Xojabayevna – iqtisodiyot fanlari 
doktori, professor; 

Nasirxodjayeva Dilafruz Sabitxanovna – iqtisodiyot 
fanlari doktori, professor; 

Ostonokulov Azamat Abdukarimovich – iqtisodiyot 
fanlari doktori, professor; 

Arabov Nurali Uralovich – iqtisodiyot fanlari doktori, 
professor; 

Xudoyqulov Sadirdin Karimovich – iqtisodiyot 
fanlari doktori, dotsent; 

Azizov Sherzod Oʻktamovich – iqtisodiyot fanlari 
doktori, dotsent; 

Xojayev Azizxon Saidaloxonovich – iqtisodiyot 
fanlari doktori, dotsent 

Xolov Aktam Xatamovich – iqtisodiyot fanlari 
boʻyicha falsafa doktori (PhD), dotsent; 

Shadiyeva Dildora Xamidovna – iqtisodiyot fanlari 
boʻyicha falsafa doktori (PhD), dotsent v.b,; 

Shakarov Qulmat Ashirovich – iqtisodiyot fanlari 
nomzodi, dotsent,; 

Jabborova Charos Aminovna - iqtisodiyot fanlari 
boʻyicha falsafa doktori (PhD). 

 

09.00.00- FALSAFA FANLARI: 

Hakimov Nazar Hakimovich – falsafa fanlari doktori, 

professor; 

Yaxshilikov Joʻraboy – falsafa fanlari doktori, 

professor; 

Gʻaybullayev Otabek Muhammadiyevich – falsafa 

fanlari doktori, professor; 

Saidova Kamola Uskanbayevna – falsafa fanlari 

doktori; 

Hoshimxonov Moʻmin – falsafa fanlari doktori, 

dotsent; 

Oʻroqova Oysuluv Jamoliddinovna – falsafa fanlari 

doktori, dotsent; 

Nosirxodjayeva Gulnora Abdukaxxarovna – falsafa 

fanlari nomzodi, dotsent; 

Turdiyev Bexruz Sobirovich – falsafa fanlari doktori 

(DSc), Professor. 

 

10.00.00- FILOLOGIYA FANLARI: 

Axmedov Oybek Saporbayevich – filologiya fanlari 
doktori, professor; 

Koʻchimov Shuxrat Norqizilovich – filologiya fanlari 
doktori, dotsent; 

Hasanov Shavkat Ahadovich  – filologiya fanlari 
doktori, professor; 

Baxronova Dilrabo Keldiyorovna –  filologiya fanlari 
doktori, professor; 

Mirsanov Gʻaybullo Qulmurodovich – filologiya 
fanlari doktori, professor;  

Salaxutdinova Musharraf Isamutdinovna – filologiya 
fanlari nomzodi, dotsent; 

Kuchkarov Raxman Urmanovich – filologiya fanlari 
nomzodi, dotsent v/b; 

Yunusov Mansur Abdullayevich – filologiya fanlari 
nomzodi; 

Saidov Ulugbek Aripovich – filologiya fanlari 
nomzodi, dotsent; 

Qodirova Muqaddas Togʻayevna - filologiya fanlari 
nomzodi, dotsent. 

12.00.00- YURIDIK FANLAR: 

Axmedshayeva Mavlyuda Axatovna – yuridik fanlar 
doktori, professor; 

Muxitdinova Firyuza Abdurashidovna – yuridik 
fanlar doktori, professor; 

Esanova Zamira Normurotovna – yuridik fanlar 
doktori, professor, Oʻzbekiston Respublikasida 
xizmat koʻrsatgan yurist; 

Hamroqulov Bahodir Mamasharifovich – yuridik 
fanlar doktori, professor v.b.,; 

Zulfiqorov Sherzod Xurramovich – yuridik fanlar 
doktori, professor; 

Xayitov Xushvaqt Saparbayevich – yuridik fanlar 
doktori, professor; 

Asadov Shavkat Gʻaybullayevich – yuridik fanlar 
doktori, dotsent; 

Ergashev Ikrom Abdurasulovich – yuridik fanlari 
doktori, professor; 

Utemuratov Maxmut Ajimuratovich – yuridik fanlar 
nomzodi, professor; 

Saydullayev Shaxzod Alixanovich – yuridik fanlar 
nomzodi, professor; 

Hakimov Komil Baxtiyarovich – yuridik fanlar 
doktori, dotsent; 

Yusupov Sardorbek Baxodirovich – yuridik fanlar 
doktori, professor; 

Amirov Zafar Aktamovich – yuridik fanlar doktori 
(PhD); 

Joʻrayev Sherzod Yuldashevich – yuridik fanlar 
nomzodi, dotsent; 

Babadjanov Atabek Davronbekovich – yuridik fanlar 
nomzodi, professor; 

Normatov Bekzod Akrom oʻgʻli — yuridik fanlar 
boʻyicha falsafa doktori; 

Rahmatov Elyor Jumaboyevich — yuridik fanlar 
nomzodi; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor; 

Ibragimova Gulnora Xavazmatovna – pedagogika 
fanlari doktori, professor; 

Zakirova Feruza Maxmudovna – pedagogika fanlari 
doktori; 

Kayumova Nasiba Ashurovna – pedagogika fanlari 
doktori, professor; 

Taylanova Shoxida Zayniyevna – pedagogika fanlari 

doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent; 

Ibraximov Sanjar Urunbayevich – pedagogika fanlari 
doktori; 

Javliyeva Shaxnoza Baxodirovna – pedagogika 
fanlari boʻyicha falsafa doktori (PhD); 

Bobomurotova Latofat Elmurodovna — pedagogika 
fanlari boʻyicha falsafa doktori (PhD). 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport boʻyicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri; 

Atabayeva Nargis Batirovna – psixologiya fanlari 
doktori, dotsent; 

Shamshetova Anjim Karamaddinovna – psixologiya 
fanlari doktori, dotsent; 

Qodirov Obid Safarovich – psixologiya fanlari doktori 
(PhD). 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, Oʻzbekiston milliy 
universiteti kafedra mudiri; 

Seitov Azamat Poʻlatovich – sotsiologiya fanlari 
doktori, professor, Oʻzbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, Oʻzbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Boʻtayev Usmonjon Xayrullayevich –siyosiy fanlar 
doktori, dotsent, Oʻzbekiston milliy universiteti 
kafedra mudiri. 

Dunyo mamlakatlari taraqqiyoti va istiqbolini belgilab berishda yoshlar muhim resurs 

hisoblanganligi sababli jahon mamlakatlari siyosatida yoshlar faolligi masalasi muhim strategik 

ahamiyat kasb etmoqda. “Yangi Oʻzbekistonni dunyoning taraqqiy topgan, ijtimoiy-iqtisodiy 

barqaror oʻsayotgan va inson kapitali yuqori boʻlgan demokratik davlatlari qatoriga kirishini 

taʼminlash - barqaror rivojlanish strategiyamizning mazmun va mohiyatini tashkil etadi” [1]. 

Dunyoda 30 yoshgacha boʻlgan 3,5 milliard odam yashaydi, ular son jihatidan tarixdagi 

eng katta sonli aholini tashkil qiladi. Koʻp mamlakatlarda yoshlar (18-30 yosh) aholining 

yarmidan koʻpini tashkil etadi, biroq koʻpincha yoshlar oʻzlarini siyosat va qarorlar qabul 

qilishdan chetda qolgandek his qiladilar, natijada bu holat yoshlarning boʻsh qoldirishi hamda 

davlatga ishonchsizlik tuygʻusini uygʻotishi mumkin. Shu jihatdan bugungi kunda kadrlar 

siyosatini yuritishda jahon mamlakatlarida yoshlar faolligini shakllantirishning institutsional 

mexanizmlarini amaliy jihatdan takomillashtirish va joriy qilish dolzarb boʻlib bormoqda. 

https://doi.org/10.47390/SPR1342V5I12Y2025N29

Har qanday jamiyatda ijtimoiy hayotning markazida – yoshlar va ularning kelajagi, 

ertangi kunga ishonchi va maqsad-manfaatlari yotadi. Bu omilar hozirgi globallashuv 

jarayonlari jadal kechayotgan bugungi kunimizda ham oʻziga xos tarzda namoyon boʻlmoqda. 

Milliy mafkuraga sodiq, bilim va keng dunyoqarashga ega, tashabbuskor va ayni damda, 

maʼnaviy dunyosi boy, yashashdan umidi katta va ishonchi yuksak faol yoshlarga keng 

imkoniyat va qulaylik yaratib berish Oʻzbekiston jamiyatning ijtimoiy siyosatidagi birlamchi 

masalalardan hisoblanadi. Shu boisdan ham davlatimiz rahbari Shavkat Mirziyoyev BMTning 

Yoshlar strategiyasida taʼkidlanganidek, “Yoshlar siymosida eng qimmatli va oʻta muhim 

resurslar mujassam topgan boʻlib, unga har qancha investitsiya kiritsa arziydi, chunki bu 

sarmoyalar bir necha barobar ziyoda boʻlib qaytadi” [2]. Men gʻoyat muhim ushbu fikrga toʻliq 

qoʻshilaman. 

Oʻzbekistonda yangicha fikrlaydigan, oʻz kelajagini oʻzi yaratishga harakat qilayotgan, 

jamiyatda demokratik qadriyatlarni mustahkamlash bilan, davlatning taraqqiyotiga oʻziga xos 

munosib hissa qoʻshayotgan yangi avlod vakillarining ijtimoiy hayotga kirib kelishi muhim 

ahamiyat kasb etmoqda  [3,400]. 

 Bugungi kunda jamiyat barcha sohalari oʻz faolligini kengaytirib bormoqda. Yoshlar 

mamlakat ijtimoiy-siyosiy hayotida hal qiluvchi kuch sifatida namoyon boʻlmoqda. Shuning 

uchun ham Oʻzbekiston rahbariyati ezgu maqsad va vazifalar samarali boʻlishida yoshlarning 

ishtirokiga bevosita suyanadi. Ayni paytda, yoshlarda mavjud boʻlgan faol bunyodkorlikni 

qoʻllab-quvvatlash orqali ularni jamiyat ijtimoiy-siyosiy hayotini barqarorlashtirish ishida 

koʻmak beradi. Shu sababdan ham davlatimizning mazkur obyektiv jarayonda samarali ishlarni 

amalga oshirishi hozirgi davrning dolzarb masalalaridan biriga aylanishi zarur. Mamlakatimiz 

bozor iqtisodiyotiga oʻtayotgan bir davrda yoshlar tarbiyasi davlat siyosatining ustuvor 

yoʻnalishlaridan biri hisoblanadi. Zero Prezidentimiz Shavkat Mirziyoyev “Yoshlarni oʻqitish, 

ularni maʼnaviy va axloqiy tarbiyalash, ularning bilim olishi va oʻzini-oʻzi kamolga yetkazishga 

intilishini shakllantirishga alohida eʼtibor qaratish lozim” [4], - deb taʼkidlaydi. 

Yoshlarda sotsial-madaniy, siyosiy yetuklikni shakllanishi esa jamiyatni 

demokratiyalashuvini taʼminlaydi va mustahkam poydevor yaratadi. Shu bilan birga jamiyatda 

demokratiya qay darajada oʻrnatilganligi yoshlar sotsial-madaniy, siyosiy qiyofasida ham 

koʻrinadi. Bu borada mutafakkir R.Emerson shunday deydi, - “Taraqqiyotning chinakam belgisi-

boylik va taʼlim darajasi emas, shaharning kattaligi xam emas, balki shu oʻlka bagʻrida tarbiya 

topgan inson qiyofasidadir” [5,150].    

Jamiyatni demokratiyalashuvi bilan uygʻunlikda yoshlar sotsial-madaniy, siyosiy 

qiyofasini shakllanishi, mamlakat istiqbolini yanada mustahkam rivojlanishiga sharoit yaratadi 

hamda jamiyat va davlat taraqqiyotining asosiy tayanchini yuzaga keltiradi. Shu sababli ham, 

yoshlarda sotsial-madaniy, siyosiy yetuk qiyofani shakllanishi, ularda siyosiy-huquqiy 

madaniyatni yuksalishi masalalarini oʻrganish bugungi kunning asosiy vazifasi hisoblanadi.  

Jamiyatda yoshlarga oid muammolarning paydo boʻlishi ularning muammolariga 

eʼtiborsizlikdan boshlanadi. Bu yoshlarning oʻziga boʻlgan ishonchiga salbiy taʼsir koʻrsatadi. 

Bugungi kunda yoshlarga oid davlat siyosatining mohiyatini tushunmagan yoxud islohotlarga 

shubha bilan qaragan, boqimanda, oʻz qobigʻiga oʻralib qolgan, juda boʻlmasa, bir yilda olti oy, 

hattoki, bir necha yillar chet ellarda yollanma ishchi boʻlib ishlab, biror hunarning boshini 

tutmagan, kelajagi uchun qaygʻurmay, mehnat qilish layoqatiga ega boʻlsa ham ota-onasining 

maoshiga kun koʻradigan yoshlar koʻpchilikni tashkil etgani achinarlidir. 

Fikrimizcha, bu kabi salbiy holatlarni bartaraf etish uchun quyidagilarni amalga oshirish 

kerak. 

Birinchidan, mamlakatimiz rahbari “Bugungi kunda mamlakatimizni yangilash va 

modernizatsiya qilish, uni innovatsion asosda rivojlantirish, oʻz oldimizga qoʻygan koʻp qirrali 

va murakkab vazifalarni amalga oshirish maqsadida zamonaviy va kreativ fikrlaydigan, har 

qanday vaziyatda ham masʼuliyatni oʻz zimmasiga olishga qodir, gʻayrat-shijoatli, intellektual 

salohiyati yuksak, vatanparvar yosh kadrlarga davlat va jamiyat boshqaruvida muhim 

vazifalarni ishonib topshirmoqdamiz” deb taʼkidlab, har bir rahbar eʼtiborini yoshlar 

muammolariga ustuvor tarzda qaratilishini talab qildi.  

2017-2021-yillarda Oʻzbekiston Respublikasini rivojlantirishning beshta ustuvor 

yoʻnalishi boʻyicha Harakatlar strategiyasi demokratik davlat qurish va fuqarolik jamiyatini 

rivojlantirish borasidagi islohotlarda yoshlar faolligini oshirish bilan bogʻliq muhim vazifalar 

belgilangan boʻlsa ham, viloyat va tumanlarda uning ijrosi toʻliq taʼminlanmayapti. Oʻqishni 

tamomlagan yoshlarning aksariyati oʻzi xohlagan emas, qayerda tanishi boʻlsa, oʻsha yerga 

ishga joylashadi. Kadrlar salohiyati toʻgʻri baholanmagan, oʻz kasbining bilimdoni boʻlmagan 

har qanday tashkilot yoki birlashma inqirozga mahkum. Hokimiyat tizimi boshqaruv 

nazariyasidan yiroq taʼlim dargohida oʻqigan, qurilish, muhandislik, qishloq xoʻjaligi, avtomobil 

yoʻnalishi sohalarini tamomlagan yoshlar bilan toʻla. Tizimda faoliyat olib borayotgan ayrim 

yoshlar muomala madaniyati koʻnikmalariga ega emas.  

Fikrimizcha, oliygohlarning ijtimoiy yoʻnalishlarida taʼlim olayotgan yoshlar boshqaruv 

tizimida ishlashlari maqsadga muvofiq. 

Ikkinchidan, Oʻzbekistonda yoshlar aholining 60%dan ziyodini tashkil qiladi, mamlakat 

aholisining oʻrtacha yoshi esa 25 yoshdir. Shu bois, qoʻshimcha ish joylari hamda turmush 

farovonligini oshirish uchun imkoniyat yaratish orqali yoshlarni qoʻllab-quvvatlashga jiddiy 

eʼtibor berish zarur.  

Islohotlarning muvaffaqiyati, mamlakatimizning dunyodagi rivojlangan, zamonaviy 

davlatlar qatoridan munosib oʻrin egallashi, avvalo, ilm-fan va taʼlim-tarbiya sohasining rivoji 

bilan, bu borada bizning dunyo miqyosida raqobatdosh boʻla olishimiz bilan uzviy bogʻliq. 

Afsuski hali ham yoshlarning ommaviy tarzda qoʻshni mamlakatlarga ish izlab ketishi davom 

etmoqda. Bandlik xizmati faoliyati nochor, ish oʻrinlari tashkil etish rejalari qogʻozda qolib 

ketmoqda. 

Nazariya amaliyotga aylanmas ekan, ijtimoiy jarayonlarda oʻsish boʻlmaydi. Buning 

uchun qogʻozbozlikka chek qoʻyish, real vaziyatdan kelib chiqib xulosa chiqarish va holatni 

obyektiv baholash hamda amaliy faoliyatga oʻtish lozim. Hayot toʻxtab turmaydi, tarix 

gʻildiragini orqaga aylantirib boʻlmaydi. Jamiyat taraqqiyotida ijtimoiy ong jiddiy ahamiyatga 

ega. Chunki tuzumni inson oʻzgartiradi, islohotni inson amalga oshiradi. Har qanday oʻzgarish 

inson, uning manfaatlari bilan bogʻliq boʻlmas ekan, masʼuliyat hissi yoʻqoladi. 

Uchinchidan, Oʻzbekistonda yetmishdan ortiq oliy oʻquv dargohlari mavjud, lekin bu 

mamlakatdagi barcha yoshlar qatlamini qamrab olmaydi. Yoshlar oʻqishga, kelajakka boʻlgan 

ishtiyoqi soʻngan, yaʼni yetarli ball toʻplay olmay, oʻqishdan yiqilgan yigit-qizlar xasga yopishsa 

yopishadiki, yoshlar ittifoqi tashkilotiga ishonch bildirib, yordam soʻramaydi. Yoki xorijga 

ishlagani ketadi, yoki tushkunlikka berilib, hayotdan koʻngli qoladi. Ular oʻz kelajagini 

“Yoshlarga oid davlat siyosat”da koʻrganida edi, oʻziga berilgan imkoniyatlarni toʻgʻri 

mushohada qilib, maqsadi sari olgʻa intilgan, bir yil mobaynida ham ishlab, ham hunar oʻrganib, 

ham oʻqishga kirishga ulgurgan boʻlar edi. 

Toʻrtinchidan, hozirga qadar yoshlar oʻrtasida jinoyatchilik sodir etilishi kamaymadi, 

yoshlar orasida kelajakka ishonch ruhi oʻrniga loqaydlik, eʼtiborsizlik, oʻyin-kulgiga berilish, 

dangasalik, hech narsaga qiziqmaslik, ishonchsizlik, boʻysunmaslik, mensimaslik, tezda boyib 

ketishni xohlash, vaqtni behuda sarflash kabi illatlar mavjud. 

Beshinchidan, yoshlar orasida sogʻlom turmush tarzini targʻib qilish, voyaga 

yetmaganlar orasida huquqbuzarlik va jinoyatlar sodir etishning oldini olish, barkamol avlodni 

tarbiyalashda ommaviy axborot vositalari va zamonaviy axborot-kommunikatsiya 

texnologiyalaridan samarali foydalanish, yoshlar intilishlarini qoʻllab-quvvatlash, ularni 

maʼnaviy va jismoniy kamol toptirish, turli yot gʻoyalarni targʻib qilib kelayotgan va past 

saviyali “ommaviy madaniyat” taʼsiridan asrash kabi masalalar dolzarbligini yoʻqotmayapti.  

“Ommaviy madaniyat” tahdidi faqat chetdan – Gʻarbdan kirib keladi, desak, qattiq 

adashamiz. Yurtimizda nashr etilayotgan ayrim gazeta-jurnallar, kitoblar, suratga olinayotgan 

baʼzi klip va kinolar, efirga berilayotgan qoʻshiq va raqslarni kuzatib, sogʻlom fikrlaydigan har 

qanday odam shunday xulosaga kelishi tabiiy. 

Qolaversa, hozirda ayrim gʻarb davlatlari tomonidan oʻz milliy manfaatlarini 

kengaytirishda “demokratiya eksporti”, “rangli inqiloblar” va “axborot xuruji” kabilar asosiy 

vositaga aylanmoqda. Gʻarazli maqsadga ega boʻlgan kuchlar oʻzlarining gʻoyalarini turli xil 

nodavlat tashkilotlar, loyihalar, fondlar vositasida amalga oshirishga urinadilar. Bunday 

siyosatni amalga oshirishda ular axborotning eng qulay va eng tezkor, eng samarali vosita va 

usullaridan foydalanmoqdalar. Axborot ayrim gʻarb davlatlari hamda xalqaro terroristik 

tashkilotlar qoʻlida asosiy va dahshatli qurol vositasiga aylanib bormoqda. Globallashuv 

jarayoni bevosita axborot bilan bogʻliq. Shu nuqtai nazardan qaraganda, bugungi kunda axborot 

omili ham siyosiy, ham iqtisodiy jihatdan ayrim kuchlar manfaatiga aylanib bormoqda. 

Shiddat bilan oʻzgarib borayotgan dunyoda millatlar oʻz qadriyatlarini saqlab qolishlari 

va kelgusi avlodlarga yetkazishi bilan bogʻliq masʼuliyat dolzarb masalaga aylanib boʻldi. 

Oltinchidan, ota-onalar oʻz orzu-havaslarining qurboni boʻlayotgan, balogʻatga yetib-

yetmagan qizlar kelajagi hech kimni qiziqtirmayapti. Kollejni ham tamomlamagan qizlarni 

turmushga bergan ota-onalar farzandlarining na hunar, na kasbga ega boʻlmay, turmush 

zarbalariga chiday olmay, bir yoki ikki farzandi bilan ajrashib ketayotganlaridan, murgʻak 

goʻdak kelajagidan xavotir olmaydilar. Oilada kamsitilgan, jismoniy jazolangan, maʼnaviy 

xoʻrlangan, qullarcha munosabat koʻrgan yosh onalarning qismati yoshlarga oid davlat 

dasturida belgilangan vazifalar joylarda oʻz ijrosini taʼminlanmayotganini koʻrsatadi. 

Yettinchidan, bugungi kunda yoshlarning har jabhada faol, ijodkor va izlanuvchan 

boʻlishi, ertangi kelajak uchun bugundan mustahkam poydevor qoʻyishlari zarurligini davrning 

oʻzi taqozo etmoqda. Navqiron avlod vakillarini Vatanga sadoqat, milliy anʼana va qadriyatlarga 

hurmat ruhida tarbiyalash, bandligini taʼminlash, huquq va manfaatlarini himoya qilishdek 

ustuvor vazifalarni amalga oshirish, yoshlarning taʼlim, ziyolilik darajasi, intellektual salohiyati, 

odob-axloqi, zukkoligi, harakatchanligi va shijoati, oʻzgarishlarga tayyorligi jamiyatning 

umumiy taraqqiyot darajasini belgilaydi. 

Oʻzbekiston Respublikasi Prezidenti Sh.Mirziyoyev taʼkidlaganidek, kim boʻlishidan qatʼi 

nazar, oʻqituvchimi, davlat xizmati xodimimi, shifokormi, ishchimi, hunarmandmi, har bir millat 

fidoyisi faoliyatida tanqidiy tahlil, qatʼiy tartib-intizom va shaxsiy javobgarlik kundalik qoidaga 

aylanishi lozim.  

Fikrimizcha, fan-texnika, axborot texnologiyasi jadal rivojlanayotgan jamiyatda aksari 

yoshlarning turli muammolarga oʻralib qolishining sababi ularning dunyoqarashi, ongi va 

tafakkuri bilan bogʻliq. Mamlakatimizning har bir hududidagi yoshlar muammolari va 

tashabbuslarini oʻrganish shart va zarur. Negaki, barcha yoshlarni ijtimoiy faol deyish toʻgʻri 

emas. Yoshlar tarbiyasi ham davlatning, ham jamiyatning ishidirki, bu oiladan boshlab, 

fuqarolik jamiyatining barcha tashkilotlarigacha ustuvor vazifa hisoblanadi. “Bizni hamisha 

oʻylantirib keladigan muhim masala - yoshlarning odob-axloqi, yurish - turishi, dunyoqarashi 

bilan bogʻliq. Bugun zamon shiddat bilan oʻzgaryapti. Bu oʻzgarishlarni hammadan ham koʻproq 

his etadigan – yoshlar. Yoshlar oʻz davri talablari bilan uygʻun boʻlsin. Lekin oʻzligini ham 

unutmasin. “Biz kimmiz”, “Qanday ulugʻ zotlarning avlodimiz” degan daʼvat ularning qalbida 

doimo aks-sado berib, oʻzligiga sodiq qolishga undab tursin. Bunga nimaning hisobidan 

erishamiz? Tarbiya, tarbiya va faqat tarbiya hisobidan” [6].      

Yoshlarga oid davlat siyosati yoshlarning ijtimoiy shakllanishi va kamol topishi, ijodiy 

iqtidori jamiyat manfaatlari yoʻlida toʻla-toʻkis roʻyobga chiqishi uchun ijtimoiy-iqtisodiy, 

huquqiy, tashkiliy shart-sharoit yaratish hamda ularni kafolatlashga yoʻnaltirilgan. 

Parlamentlararo ittifoq koʻmagida “Biz parlamentda yoshlarni qoʻllab-quvvatlaymiz!” degan 

ezgu tashabbusni amalga oshiramiz. Siyosiy yetuk va faol yosh yigit-qizlarimizni milliy 

parlamentimiz va mahalliy kengashlar faoliyatiga yanada kengroq jalb etamiz. 

Bugungi murakkab zamonda yoshlarni jismoniy va maʼnaviy barkamol insonlar etib 

tarbiyalash biz uchun gʻoyat muhim vazifa boʻlib qolmoqda” [7].   

Hozirda yoshlar faolligining ahamiyati shu bilan belgilanadiki, ularning ijtimoiy hayotda 

oʻz oʻrnini topib olishlari uchun yetarli asoslar shakllantirilishi yoshlar siyosatini amalga 

oshirish bosqichlarida ular kayfiyatlari, orzu-istaklari, umidlari, hayotiy maqsadlari, intilishlari 

va qanday yashashga qiziqishlarini ilmiy oʻrganish, ulardan toʻgʻri xulosalar chiqarish, yoshlar 

intilishlarini ijobiy va bunyodkorlik ishlariga yoʻnaltirishga erishish oʻta dolzarb strategik 

vazifalarni keltirib chiqarganligini koʻrsatadi [8,152].  

Xullas, bugungi kunda davlat va jamiyat boshqaruvida fuqarolarning ayniqsa, 

yoshlarning ishtiroki ularning obyektiv voqelikka aylandi. Yoshlarning jamiyat siyosiy hayotida 

oʻz oʻrniga ega boʻlishi, ijtimoiy, siyosiy, iqtisodiy maqsad va manfaatlarining qondirilishi 

hamda, ularni amalga oshirish yoʻlidagi harakatlar asosida yuz beradi. Bularning barchasi 

jamiyatda yangicha munosabatlar tarkib topayotgan hozirgi davrda yoshlarning ijtimoiy-

siyosiy hayotda faol ishtirok etish imkoniyatlari kengayib bormoqda. 

